
Л и й 
Ныне время и сила подадеся Лию, 
Не едина с христиан обращи убию. 

Я в л е н и е 3 - е 

Д и м и т р и й 

Зряща на мя во узах суща заключенна, 
Не разумей мя быти сердцем болезненна. 
Речеш: бе воевода, а ныне в темницы, 
Что по таковой чести не плачут зеницы. 
Не плачю, вем бо прелесть суетного мира, 
Кто тому вверяется, злая того вера. 
Такою Максимиан верою вловленный. 
Он в себе и бес в нем зде под ногами явленный, 
Прежде человеческий хотя мя прелстити, 
Ныне во образе змиа хощет мя вкусити. 
Се, враже, на главу ти смело наступаю, 
К тебе богу моему сердце обращаю. 
От чрева ми матере к тебе приверженный, 
Да в вере не нищ буду, но да утвержденный 
На тя, господи боже, всегда уповаю, 
Да яко гора Сион не подвигнусь желаю. 
Не надеяхся всегда на князи и люди, 
Всегда глаголах бог нам прибежище буди, 
Пред цари не стыдяхся за тя глаголати, 
Ты мя, господи хранящ зволиш соблюдати, 
Не тебе ли, боже мой, душа повинется, 
К коему богу иному сердцем прикоснется. 
Прилпи язык мой ввеки гортани моему, 
Аще славы не воздам богови своему. 
Но не с себе хвалюся, но о тебе, боже. 
Аще не ты созиждешь храм тела ничтоже, 
Ты милостив, всесилен, любящих тя любиш. 
Возлюблю тя, господи, да мя не погубит, 
Не воздех руце мои ко чюждему богу. 
На тя, да не постыжуся, уповах помногу, 
Врази твои и мои да не насмеятся, 
Но с (соР) беззаконием си да постыдятся, 
Не отлучихся от тебе, ты еси со мною. 
С небесе приникающ и аз есмь с тобою, 
Иду умом в небо, и ты еси тамо, 
Аще во ад, ты еси семо и овамо. 
Аще бых удалихся за крайнее море, 
Ты тамо не даси мне глаголати горе, 
Всех (в сих?) темничных заклепах, ты мя посещает, 
Молю светом божества, да мя въвеселяеш. 
Спаси мя, боже мой, спаси душу, тело, 
Во скорбех мя обретши, будь помощник зело, 
Поели свет и истинну. Свет да просвещает, 
Истинна иста бога тя в мне да вещает. 
Препояши силою по бедре всесилие, 
Пробави милость твою в той сыи изобилие. 


